
PENGESAHAN KEASLIAN LAPORAN

Dengan ini saya Norlida Binti Abdul Ghani mengaku bahawa laporan Latihan
Industri bagi kursus SOS 4299 adalah hasil usaha saya sendiri. Segala bentuk
penulisan yang terkandung dalam laporan ini adalah merupakan pandangan
dan pendapat saya yang berasaskan kepada pengaplikasian teori dan
pengalaman yang dipelajari semasa menjalani Latihan Industri semata-mata.
Fakulti Pengurusan dan Ekonomi ( FPE ), KUSTEM tidak terikat dengan isi
kandungan laporan tersebut.

PENGHARGAAN

Assalamualaikum...

Syukur saya kehadrat llahi dengan limpah kurniaNya, dapat juga saya
menyiapkan Laporan Latihan Industri ini dalam masa yang telah ditetapkan.
Pertama, saya ingin mengucapkan ribuan terima kasih kepada pihak Fakulti
Pengurusan dan Ekonomi (FPE), Kolej Universiti Sains dan Teknologi Malaysia
(KUSTEM) kerana menyediakan Latihan Industri sebagai salah satu kursus

yang wajib diambil oleh mahasiswa Sarjana Muda Pengurusan (Polisi dan
Sekitaran Sosial).

Selain itu, saya juga ingin mengucapkan ribuan terima kasih kepada Penyelia
Latihan Industri KUSTEM, Puan Ismar Liza Mahani Ismail kerana telah banyak
membantu dengan memberi bimbingan dan tunjuk ajar, dalam menyiapkan
Laporan Latihan Industri. Tanpa beliau, amat mustahil laporan ini dapat
disiapkan dengan sempurna.

Jutaan terima kasih dan setinggi-tinggi penghargaan ditujukan kepada pihak
Bahagian Unit Perancang Ekonomi Negeri Terengganu kerana telah menerima
saya untuk menjalani Latihan Industri. Saya juga ingin mengucapkan ribuan
terima kasih kepada Penyelia Industri, Encik Ahmad Farhan bin Abdul Wahab
dan Encik Tun Ahmad Faisal bin Tun Abdul Razak kerana telah banyak

memberi pengalaman baru dan menyeronokkan sepanjang menjalani Latihan
Industri di UPEN.

Akhir sekali, jutaan terima kasih juga diucapkan kepada kedua ibubapa saya
iaitu Encik Abdul Ghani Muda dan Puan Wook@Yah A.Raman, yang telah
banyak memberi sokongan moral dan bantuan kewangan sepanjang saya
menjalani Latihan Industri dan tidak lupa juga kepada rakan-rakan yang telah
memberi semangat dan membantu dalam menyiapkan laporan ini.

Sekian, terima kasih

Wassalam.

RINGKASAN EKSEKUTIF

Penubuhan Unit Perancang Ekonomi Negeri Terengganu (UPENT) pada 1 Jun
1972 adalah di bawah Pentadbiran Pejabat Kemajuan Negeri. Selepas itu, pada
1 Julai 1975, unit ini telah dipindahkan di bawah Bahagian Pentadbiran, Pejabat
Setiausaha Kerajaan yang terletak di Bangunan Wisma Darul Iman. Manakala
lokasinya adalah terletak di tingkat 5, 7, 12 dan 13, Wisma Darul Iman, Kuala
Terengganu, Terengganu Darul Iman.

Unit Perancang Ekonomi Negeri Terengganu (UPENT) merupakan organisasi
yang mempunyai peranan yang tersendiri dalam menjana pertumbuhan
ekonomi dalam negeri sekaligus ia memantapkan pembangunan atau

pertumbuhan dalam pelbagai sektor bagi meningkatkan tahap kemajuan dan
perkembangan ekonomi negeri.

Sepanjang menjalani Latihan Industri, pelatih telah berpeluang mempelajari
banyak perkara baru dan mengesan beberapa masalah serta mengenalpasti
beberapa system yang sedia ada organisasi. Penemuan ini telah banyak
membantu pelatih dalam menganalisis masalah dan membuat rumusan hasil
penemuan yang diperolehi. Maklumat-maklumat yang diperolehi dapat dijadikan

panduan kepada pelatih menyediakan cadangan penyelesaian untuk organisasi
tersebut.

Oleh sebab itu, pelatih mengharapkan agar Latihan Industri dapat memberikan
suatu impak yang positif dan dijadikan panduan serta sumber rujukan kepada
semua pihak terutama bagi pihak Unit Perancang Ekonomi Negeri Terengganu
dan sebagai sumbangan pelatih kepada pihak pengurusan UPENT.

